
TANONG NG ESTADO BLG. 1

Pagbago sa Konstitusyon ng Nevada
Resolution Blg. 5 ng Ika-75 Sesyon ng Pinagsamang Asemblea

Kailangan bang baguhin ang Konstitusyon ng Nevada upang hayagang magtakda na ang Lehislatura ay 
maaari, kung may pambihirang okasyon, ay tipunin sa isang espesyal na sesyon pambatasan kung may 
petisyon na nilagdaan ng 2/3 ng mga mambabatas ng bawat Kapulungan; upang limitahan ang paksa 
ng panukalang-batas na ipinasà sa isang espesyal na session; upang limitahan sa 20 sunod-sunod na 
araw ang itatagal ng isang espesyal na sesyon maliban na lamang kung ang hakbang ay may kinalaman 
sa pag-uusig sa isang mataas na pinuno ng pamahalaan, o pag-papatanggal o pagpapatalsik mula sa 
opisina; at pag-utusan ang Lehislatura na itigil ang lahat ng sesyon sa huling araw, hindi lalampas sa 
hatinggabi batay sa aktwal na oras sa orasan?

  Oo .............. o
  Hindi .......... o

PALIWANAG

Ang balota ng panukalang ito ay babaguhin ang Konstitusyon ng Nevada upang hayagang magtakda 
na ang Lehislatura ay maaaring tumawag mismo ng isang espesyal na sesyon sa pambihirang okasyon 
sa pamamagitan ng isang petisyon na nilagdaan ng tatlong bahagi ng mga miyembro ng Kinatawan at 
Senado.  Dahil sa kasalukuyang laki ng lehislatura, 14 nang 21 senador at 28 nang 42 miyembro ng 
Kinatawan ay kailangang lumagda sa petisyon.  Ang mga pambihirang okasyon ay maaaring magkaroon 
ng pagkakataon na kailangang tumugon sa hindi inaasahang kondisyon o sitwasyong may biglang 
pangangailangan, upang gumawa ng pag-uusig sa isang mataas na pinuno ng pamahalaan, magtanggal 
o gumawa ng hakbang upang magpatalsik dahil sa masamang pamamahala sa opisina, o upang isaalang-
alang ang mga panukalang-batas na hindi pinirmahan ng Gobernador matapos na itigil ang regular na 
sesyon. 

Ang panukalang ito ay magtatakda na ang Lehislatura ay hindi maaaring maghain, magkonsidera 
o ipasà ang anumang panukalang-batas sa isang espesyal na sesyon, kahit pa pinagtipon nang 
Lehislatura o nang Gobernador, maliban sa mga panukalang-batas na may kinalaman sa mga 
tungkulin na nakasaad mismo sa petisyon o sa proklamasyon ng Gobernador at mga panukalang-
batas na kailangan upang mabayaran ang mga ginastos sa espesyal na sesyon.  Ang panukalang 
ito ay nililimitahan din ang espesyal na sesyon sa 20 sunod-sunod na araw sa kalendaryo, maliban 
kung ang espesyal na sesyon ay tinawag para sa layuning mang-usig ng isang mataas na pinuno 
ng pamahalaan, magtanggal o magpatalsik mula sa opisina.  Sa ilalim ng ganitong pangyayari, ang 
eksepsiyon ay itinakda upang mabigyan ng sapat na oras ang konsiderasyon para sa tamang proseso. 

 



Sa kasalukuyan, ang Konstitusyon ng Nevada ay nagtatakda na ang mga regular na sesyon ng Lehislatura 
ay dapat itigil sa huling araw ng sesyon, hindi lalagpas sa “hatinggabi Pacific standard time.”  Kapag 
ang estado ay tumutupad sa Daylight saving time sa huling araw ng isang sesyon, ang Lehislatura ay 
hindi kailangang itigil ang sesyon kapag tumunog ang hatinggabi, at maaaring magpatuloy ang sesyon 
hanggang 1:00 a.m. Pacific daylight saving time dahil ang oras na ito ay katumbas ng “hatinggabi 
Pacific standard time.”  Ang panukalang ito ay nagtatakda na ang mga regular na sesyon at ang mga 
espesyal na sesyon ay kailangang itigil sa huling araw bago ang “ hatinggabi Pacific time,” na ang ibig 
sabihin ay ang aktwal na oras sa orasan.

Ang “OO’ng” boto ay magbabago sa Konstitusyon ng Nevada upang: (1) bigyan ng hayagang 
kapangyarihan ang Lehislatura upang tumawag mismo ng espesyal na sesyon sa mga pambihirang 
okasyon; (2) limitahan ang paksa ng mga panukalang-batas na ipinasà sa isang espesyal na 
sesyon, (3) limitahan ang tagal ng isang espesyal na sesyon maliban sa isang espesyal na sesyon na 
tinawag upang magsagawa ng pag-uusig sa isang mataas na pinuno ng pamahalaan, magtanggal o 
magpatalsik mula sa opisina; at (4) magtakda na ang mga regular at espesyal na sesyon ay dapat 
itigil sa pinaka-huling araw, hindi lalampas sa “hatinggabi Pacific time,” na ang ibig sabihin ay 
ang aktwal na oras sa orasan.

Ang “HINDI’NG” boto ay magpapanatili sa mga probisyon ng Konstitusyon ng Nevada sa kanilang 
kasalukuyang kabuôan, na nagbibigay lamang sa Gobernador ng hayagang kapangyarihan na 
tipunin ang Lehislatura sa isang espesyal na sesyon na nagtatakda na ang mga regular na sesyon 
ng Lehislatura ay kailangang itigil sa huling araw hindi lalampas sa “hatinggabi Pacific standard 
time,” na binigyang kahulugan ng Kataas-taasang Hukuman ng Nevada na 1:00 n.u. Pacific 
daylight saving time.

ARGUMENTO NANG NAGTATAGUYOD NA MAIPASÀ

Dahil may mga pambihirang okasyon na ang madaliang kilos ay kritikal, kinakailangan na ang Lehislatura 
ay magkaroon ng hayagang kapangyarihan na tumawag mismo ng espesyal na sesyon.  Halimbawa, 
kung ang gobernador ay aaksyon para sa pangsariling-interes o sumalungat sa kalooban ng mga tao, ang 
Lehislatura ay walang  hayagang kapangyarihan upang matugunan ang sitwasyon.  Hindi mabuti’ng iisa 
lamang ang halal na opisyal ang mayroong hayagang kapangyarihan upang tumawag ng mga espesyal 
na sesyon.  Kung ang isang gobernador ng Nevada ay maaakusahan nang masamang pamamalakad, 
mas malamang na ang gobernador na ito ay hindi tatawag ng pagtitipon ng isang espesyal na sesyon 
upang siya mismo ay usigin.  Sa ilalim ng ganitong pangyayari, ang gobernador ay maaaring manatili 
sa opisina hanggang sa susunod na regular na sesyon, na maaaring tumagal pa sa halos 20 buwan.   Ang 
panukalang ito ay makakasiguro na ang mga ganitong sitwasyon ay hindi mangyayari sa Nevada.

Ang hayagang kapangyarihang pambatasan na ito ay hindi pangkaraniwan.  Sa kasalukuyan, ang lehislatura 
sa 34 na estado ay may kapangyarihang tumawag ng isang espesyal na sesyon.  Ang panukalang ito ay 
nagbibigay sa Lehislatura ng ligtas na mekanismo upang matugunan ang mga pambihirang okasyon na 
maaaring gamitin ng lehislatura ng 2/3 ng estado.

  



Ang panukalang ito ay may kalakip na mahigpit na pag-iingat upang matiyak na ang Lehislatura ay 
hindi aabusuhin ang kapangyarihan ng mga espesyal na sesyon. Lubhang mahirap na makabuo ng 2/3 ng 
mas nakararami’ng miyembro ng parehong Kabahayan, lalo na ang gumawa ng hindi pangkaraniwang 
aksyon upang magkatipun-tipon sa isang espesyal na sesyon.  Kailangang tukuyin sa petisyon ng mas 
nakararami ang tungkuling dapat pag-usapan sa espesyal na sesyon, at ang Lehislatura ay hindi maaaring 
ipasà ang ano mang panukalang-batas maliban doon sa may kinalaman sa tungkuling nakasaad sa 
petisyon at sa mga kailangan upang mapondohan ang sesyon.  Ang Lehislatura ay hindi rin maaaring 
manatili sa sesyon ng mas matagal kaysa sa 20 sunod-sunod na araw sa kalendaryo maliban sa mga 
pamamaraan na kinasasangkutan ng pag-uusig sa isang mataas na pinuno ng pamahalaan, magtanggal o 
magpatalsik sa opisina.  Ang mga pag-iingat na ito ay magbibigay dahilan upang ang espesyal na sesyon 
ay bihirang mangyari.

Sa pangwakas, ang panukalang ito ay magtatakda na ang mga regular at mga espesyal na sesyon ay dapat 
tapusin sa huling araw bago ang “ hatinggabi Pacific time,” na binigyang kahulugan na ang ibig sabihin 
ay ang aktwal na oras sa orasan.  Ang hatinggabi ay nangangahulugang hatinggabi, hindi 1:00 n.u.  Ang 
Lehislatura ay hindi dapat pabayaang sundin ang orasan kaiba sa mga mamamayan ng estado’ng ito.

ARGUMENTO NG  PAGTUTOL NA MAIPASÀ  

Kung nagkaroon ng mga pambihirang sitwasyon sa mga nakalipas na panahon, ang mga gobernador ng 
Nevada ay nagtipon ng 26 na espesyal na sesyon upang matugunan ang mga sitwasyon.  Ang Lehislatura 
ay hindi kailanman nagkaroon ng pag-uusig sa isang gobernador ng Nevada.  Sa katunayan, sa kasaysayan 
ng Nevada ay nagkaroon lamang ng isang pag-uusig sa isang mataas na pinuno ng pamahalaan na 
kinasangkutan ng isang opisyal ng estado.  Bukod pa doon, ang panukalang ito ay hindi limitado sa mga 
sitwasyon na may kinalaman sa pag-uusig sa isang mataas na pinuno ng pamahalaan, o pag-papatanggal 
o pag-papatalsik mula sa opisina.

Ang regular na session ng Nevada tuwing ika-dalawang taon ay inilaan upang bawasan ang haba ng oras 
na ang Lehislatura ay maaaring magsagawa ng batas.   Ang mga lumikha ng Konstitusyon ng Nevada 
ay gumawa ng isang pansamantalang “Lehislatura ng mamamayan” sa pamamagitan ng paglilimita sa 
paglitaw ng mga regular na sesyon ng isang beses lamang sa bawa’t dalawang taon.  Ang panukalang 
ito ay maaaring maglayo at mawala sa Nevada ang tradisyon ng isang pansamantalang Lehislatura.   
Kahit na ang haba ng anumang isang espesyal na sesyon ay limitado sa 20 sunod-sunod na araw ng 
kalendaryo, ang panukalang ito ay hindi lilimitahan ang bilang ng mga espesyal na sesyon na maaaring 
ipatawag ng Lehislatura.  Ang mga taga Nevada ay maaaring sumailalim na dumadaming pagpapasà ng 
batas kung ang Lehislatura ay maaaring tumawag mismo ng espesyal na sesyon.

Sa pagtatapos, ang Konstitusyon ng Nevada ay nagbibigay sa Lehislatura ng tig-24 oras bawat isang 
araw ng 120 magkakasunod na araw sa kalendaryo upang makumpleto ang tungkuling pambatasan sa 
panahon ng regular na sesyon.  Kapag ang Nevada ay pinaaga ang mga orasan sa daylight saving time sa 
loob ng isang regular na sesyon, ang isa sa mga araw na iyon ay pinaikli sa 23 oras.  Upang mapunoan 
ang nawalang oras dahil sa pagbabago ng orasan, tama lamang na tapusin ng Lehislatura ang huling 
araw ng sesyon, naantala ng isang oras, ala-1:00 ng umaga, Pacific daylight saving time.

 



PISKAL NA PAG-PUNA

Epektong Pang-Pinansiyal - Hindi matiyak: Ang iminungkahing pagbago sa Konstitusyon 
ng Nevada ay hayagang magbibigay ng isang paraan para sa mga miyembro ng Lehislatura ng 
Nevada upang tumawag ng pagtitipon para sa isang espesyal na sesyon ng Lehislatura.  Kung ang 
panukalang ito ay maaprubahan ito ay may mga gastos na kaugnay ng pagtitipun-tipon at pagdaos 
ng isang espesyal na sesyon na ipinatawag ng Lehislatura, ngunit ang pinansiyal na epekto ay hindi 
maaaring masabi ng buong katiyakan dahil ang bilang at tagal ng nasabing mga espesyal na sesyon ay 
hindi maaaring mahulaan.  Dapat pakaisipin na ang mga gastusin sa pagbuô at pagkakaroon ng isang 
espesyal na sesyon na tinipon ng Lehislatura ay katulad din ng isang espesyal na sesyon na tinipon ng 
Gobernador.  Ang estado ay maaaring maharap sa maliit na gastusin upang makabuô at mapalaganap 
ang petisyon na kinakailangan upang makatawag ng isang espesyal na sesyon sa ilalim ng panukala,  
na hindi naman magkakaroon ng taliwas na epekto sa piskal ng estado.

 


